
TURKIYA TA’LIMINING INDIVIDUALLIGI
Qosimova Dilafro’z Shavkatjon qizi

Annotatsiya: Mazkur maqola, Turkiyada ta’lim sohasida olib borilayotgan islohotlar,
uning o’ziga xos jihatlari, ta’lim tizimiga kiritilayotgan yangiliklar, mamlakat taraqqiyoti
uchun hizmat gilayotgan zamonaviy tajribalar, tarix davomida to plangan bilimlar va bosib
o’tgan yo’li haqida ma’lumot beradi. Shuningdek, erishilayotgan yutuglar nisbatidan
Yevropa ittifoqi davlatlaridan qolishmaydigan zamonaviy Turkiyaga qanday aylanganligi
haqgida ma’lumotlar berilgan.

Annotation: This article is about reforms in the field of education in Turkey, its specific
aspects, innovations introduced into the education system, modern experiences serving the
country's development, knowledge accumulated throughout history and the way it has
traveled. gives information about. Also, information about how modern Turkey has become,
which is not inferior to the countries of the European Union, has been given.

KIRISH

Axborotlashayotgan jamiyatda har ganday davlat rivojlanishining muhim omillaridan biri,
eng avvalo, ta’lim tizimidir. “Ta’lim - insoniylikning ustuni” hisoblanadi. Mohiyatan, har bir
davlat o‘z yoshlarining sifatli ta’lim olishi uchun javobgardir. Ta’limga asos solinayotganda
mamlakatning tarixiy an'analari, bugungi kun talablari inobatga olinadi. Ta’lim sohasida
erishilayotgan yutuqlar ham mamlakat uchun xos bo’lgan ta’lim tizimiga bog’liqdir.

Globallashayotgan hozirgi davrda har bir mamlakat 0’z me’zonlari asosida ta’lim tizimini
belgilaydi. Shu sababdan, turli davlatlarda ta'lim olish imkoniyatlari turlicha bo’ladi.
Turkiyada ta’lim tizimi zamonaviy standartlarga to’liq javob berishi bilan bir qatorda, o’ziga
x0s xususiyatlari bilan Yevropa ta’limini takrorlaydi.

Ta’lim to’g’risida Turkiya mustaqilligining asoschisi Mustafa Kemal Atatiirk ham o’z
qarashlarini bayon qiladi. Uning fikricha, “eng muhim va asosiy nuqta ta’lim masalasidir”.

Chunki, “ma’rifat xalqni yo ozod, mustaqil, ulug’vor va yuksak jamiyat bo’lib yashashga
majbur qiladi, yoki xalgni qullik va qashshoqlikka qoldiradi” [1]

TADQIQOT METODOLOGIYASI

Ushbu tadqiqotda nazariy asoslar keltirilgan, adabiyotlar tahlili asosiy metod sifatida
qo’llanilgan. Muammoning zamonaviy va klassik nazariyalarini o’rganish maqgsadida ilmiy
magqolalar, kitoblar va boshqa manbalar ko’rib chiqildi. Buning uchun tanlangan adabiyotlar
tahlil qilindi va ularning mazmuni, yondashuvlari va xulosalari umumlashtirildi. Shuningdek,
muammo doirasida olib borilgan tadqiqotlar natijalari solishtirildi va tahlil etildi.

NATIJA VA TAHLIL

Dunyo mamlakatlarida gqadimdan ta’lim jarayoni muhim vazifa hisoblangan. Biz
bilamizki, ta’lim olish va ta’lim berish eng murakkab strategik harakat va shu bilan
birgalikda, insonni yuksaltiruvchi, ma’naviyatini oshiruvchi, jamiyat orasida o’z o’rnini
topishidagi asosiy omil ham aynan ta’lim hisoblanadi.

Ta’lim jarayonlari, mohiyatan, davlatlarning o’z dasturlari bo’yicha bosqichlarga
bo’linadi. Xususan, Turkiyada ta’lim jarayonlari 6 bosqichga bo’lingan holda tashkil etilgan.
Maktabgacha ta’lim, 12 yillik majburiy ta’lim va bu 0’z ichida 3 bosqichga bo’lingan, oliy
ta’lim, so’ngra oliy ta’limdan keyingi darajalar ( magistratura, doktorantura).

Turkiya oliy ta’lim faoliyatiga to’xtaladigan bo’lsak, uning tarixi XVIII asrga borib
taqaladi.

Oliy ta’lim- bu har bir fan va u bilan bog’liq soha bo’yicha chuqur bilim, ko’nikma
beruvchi, o’quvchining ijtimoiylashuvi va malakali mutaxassis bo’lishida asosiy bosqich
hisoblanadi. Oliy ta’limning asosiy maqsadi tajribali, yuksak bilimli, raqobatbardosh, 0’z
yo’nalishi bo’yicha talablarga javob bera oladigan mutaxassislar tayyorlashdir. Uning
universitet, akademiya, institut kabi ko’rinishlari mavjud.

Yillar davomida zamonaviylashib, hozirgi ko’rinishgacha yetib kelgan Turkiyada birinchi
universitet — 1776-yilda ochilgan Miihendishane-1 Bahr-1 Himayun (Imperiyaning Dengiz
muhandislik o‘quv yurti) universitetidir.

Universitetlar dastlab Yevropada XI asrda ochila boshlagan. Biroq ilk universitetning
vatani Yevropa emas. Tarixdagi birinchi universitet sifatida 970- yilda Misrning Qohira
shahrida ochilgan Al-Azhar universiteti e'tirof etiladi[8].

Turkiyada dastlab tashkil qilingan Miihendishane-i Bahr-i Hiimayun universiteti 1944-
yildan buyon Istanbul texnika universiteti (ITU) nomi bilan yuritila boshlangan. Istanbulda
joylashgan bu universitet davlat texnik universiteti sanaladi. Universitetning shiori “Asrlar
davimida zamonaviy” nomi ostidadir. ITU basketbol jamoasi bilan ham mashhur hisoblanadi.
Bugungi kunda ITU “Muhandislik va texnologiya” sohasida dunyoda 95-0’rinda turadi[2].

Turkiyaning Istanbul texnika universiteti reytingi bo’yicha bugungi kunda TOP-500 talik
universitetlar ro’yxatida turishini bilamiz. Istanbul texnika universiteti da o’qitish jarayonlari
nazarily va amaliy bilimlarga asoslanadi. Har ikki tizim ham kuchli yo’lga qo’yilgani bois
ham uning mavqeyi yuqoridir. Istanbul texnika universiteti da tashki qilingan darslar asosan
amaliyot bilan bo’liq bo’lgani sababli amaliy darslarga imkoniyatlar juda yaxshi taskil

qilingan. Har bitta yo’nalishga amaliy mashg‘ulotlarni bajarish uchun hudud va
texnologiyalar mavjud. Bu universitet o’ta zamonaviy sharoitlari bilan talabalarni o’ziga jalb
qilib kelmoqda.

Istanbul texnika universitetida tahsil olgan 0’z davrining mashhurlari ham qiziquvchilarni
e’tiborsiz qoldirmaydi. Ular Turkiya rivoji uchun o’z hissalarini qo’shishgan. Emin Halid
Onat, Axmet Orxan Arda Anitkabir (Turkiya Respublikasi asoschisi Mustafa Kemal
Ataturkning dam olish maskani) magbara majmuasining me’morlari. Sulaymon Demirel
(qurilish muhandisi) va Turgut O’zal (elektrik muhandis) Turkiyaning ikki sobiq
prezidentidir. Nejmettin Erbakan (mexanik muhandis) va Binali Yildirim (dengiz
arxitekturasi va okean muhandisligi) Turkiyaning sobiq bosh vazirlari edi[3].

Turkiyadagi ba’zi universitetlarning nomi xorijliklarga qiziq tuyulishi mumkin.
Masalan, 9-Sentyabr yoki 19-May universitetlari. Ular Turkiya davlatchiligi tarixidagi muhim
kunlar sharafiga shunday nomlangan.

Turkiyada eng ko‘p universitet joylashgan shaharlar uchligiga Istanbul (60 ta), Angara (22
ta) va Izmir (10 ta) kiradi[4].

Istanbulda islohot ishlari davom etar ekan, turli sanalarda Anqarada turli oliy o‘quv
yurtlari tashkil etildi: Huquq fakulteti (1925), Qishloq xo‘jaligi instituti (1930), Tillar va tarix-
geografiya fakulteti (1935), Fanlar fakulteti (1943), Tibbiyot fakulteti (1945), Ilohiyot
fakulteti (1949) [5].

1946-yilda universitetlarga avtonomiya va yuridik shaxs sifatida berilgan yangi tuzilma
uzoq vaqt davomida oliy o'quv yurtlarida amal qildi; Karadeniz texnika universiteti (1955)
Trabzonda, Ege universiteti (1955) Izmirda, Yaqin Sharq texnika universiteti (1957)
Anqgarada va Otaturk universiteti (1958) Erzurumda ochilgan. 1973-yilda universitet ta'limi
to'g'risida yangi nizom qabul qilingan bo'lsa-da, 1981- yilda gabul qilingan “Oliy ta'lim
to'g'risida”gi qonun bilan universitetlarning tuzilishi va faoliyati to'liq o'zgartirildi va oliy
ta'lim bilan bog'liq oliy o'quv yurtlari sifatida Oliy Ta'lim Kengashi va Universitetlararo
Kengash tashkil etildi[6].

1982-yilgi 41-sonli Farmon (keyinchalik 2809-sonli Qonun) bilan mamlakatdagi barcha
oliy o‘quv yurtlari universitetlar qoshidagi fakultet, kollej va institutlarga aylantirilib, qayta
tuzildi. Hozirgacha mavjud bo'lgan “Oliy ta'lim kengashi” oliy ta'limni tartibga soladi va oliy
ta'lim muassasalari faoliyatini boshqaradi.

Shaharlardagi zamonaviy ta'lim imkoniyatlarini turk aholisining ko'pchiligi istiqgomat
qiladigan viloyatlarga aks ettirishga qaratilgan sa'y-harakatlar gatorida, qishloq joylaridagi
odamlarga asosiy ta'lim berish uchun 1940-yilda noyob ta'lim muassasasi bo'lgan Qishloq
institutlari ochildi[7].

Turkiyaning 9 universiteti 2022-yil dunyoning eng yaxshi universitetlari reytingida TOP—
500 talikka kirgan. Bular O‘rta Sharq Texnika universiteti, Hojitepa unversiteti, Istanbul
universiteti, Istanbul texnika universiteti, Bilkent universiteti, Bog‘aziji universiteti, Koch
universiteti, Sabanji universiteti va Chankaya universitetlaridir.

Zamonaviy Turkiyada universitetlarning umumiy soni 208 ta bo‘lib, 129 tasi davlat va 75
tasi vaqf (biror xususiy tashkilot yoki shaxsga qarashli) universitetlaridir. Vaqf universitetini
davlatnikidan ajratib ko‘rsatadigan asosiy farq stipendiyali dasturlardan tashqari, o‘qish
gqisman yoki to‘liq to‘lov asosida bo‘ladi. Bu universitetlarga o‘qishga kirish shartlari
litseydan keyin topshiriladigan universitetga qabul imtihonlari natijasidan kelib chigadi.

Turkiyada birinchi davlat universiteti 1773-yilda faoliyat boshlagan bo’lsa, uning birinchi
notijorat vaqf universiteti 1986-yilda talabalarga ta’lim berishni boshlagan.

Bugungi kunda zamonaviy Turkiyada ta’lim jarayonlari qaysi jihatlari bilan yuksak
rivojlanmoqda, yoxud qanday sabablar tufayli chet davlatlardan ham kelib o’quvchi talabalar
soni oshmoqgda? Bunga sabablar bir muncha, albatta. Eng asosiy sabab, Turkiya Oliy ta’limi
sifatli tashkil etilgan. Ular Baloniya ta’lim tizimidan andoza sifatida foydalanishadi. Baloniy
ta’lim tizimi bilamizki, butun dunyo ta’lim tizimiga na’muna bo’la oladigan shaklda tashkil
qilingan.

Turkiyada har bir tashkil etilgan mashhur universitetlar zamon talabiga to’liq javob bera
oladi. Shuningdek universitetlarda amaliyot jarayonlari kuchli shakllantirilgan bo’lib, har
bitta soha nazariy bilim bilan birgalikda amaliyotga tatbiq qilinadi. Amaliyot ma’lumki,
olinayotgan bilimning mustahkamlash asosidir.

Turkiyada Oliy ta’limning qulayligi shundaki, o’qish jarayonida ishlashga ham
imkoniyatlar mavjud. Ya’ni haftaning to’liq qismi dars jarayonlari bilan band gilinmagan,
ish faoliyat bilan shug’ullanish uchun bo’sh kunlar mavjud. Talabalar ishlash jarayonida 0’z
soha yo’nalishlari bo’yicha o’zlarini rivojlantirib borishadi va o’zlarining iqtisodiy
hayotlarini ham ta’minlay olishadi. Buni amaliyotga tatbiq qilishning yana bir usuli desak
bo’ladi. Aynan shu sifat va qulayliklar bugun Turkiya universitetlarida tahsil olish uchun
Dunyo davlatlari yoshlarini jalb gilayotgan bo’lsa ajab emas.

Universitetlar o‘quv yiliga mo‘ljallangan dasturlarini avgust oyida e’lon qiladi va talabalar
har semestr oldidan universitet elektron tizimida o‘qishni boshlash yoki davom ettirish uchun
gayddan o‘tishadi. Bunda majburiy darslardan tashqari, o‘zlari istagan fanlarni ham tanlab
ko‘rsatishadi. Shunga ko‘ra, har bir fakultet o‘ziga xos o‘quv jadvalini shakllantiradi.

Turkiya universitetlari tibbiyot, muhandislik va arxitekturaning turli sohalarida ta’lim
olish uchun katta imkoniyatlar taqdim etadi. Turkiya Yevropa ittifoqiga a’zo davlatlar
qatorida bo’lmasa-da, Turkiya universitetlarida olingan daraja, deyarli barcha Yevropa
davlatlarida tan olinadi.

XULOSA

Xulosa shuki, har qgaysi jamiyatning, davlatning va birinchi navbatda insonning
yuksalishidagi asosiy tayanch bu ta’limdir. Najot - ta’limda, najot- tarbiyada, najot- bilimda.
Chunki, barcha ezgu magsadlarga bilim va tarbiya tufayli erishiladi [9] — deb takidlaydi
Sh.Mirziyoyev.

Mamlakatdagi yangi o‘zgarishlar bilan birga, bir tomondan, insonning bilim olish
imkoniyatlari avvalgi avlodlar tasavvur ham qila olmaydigan darajada boyidi, ikkinchi
tomondan, XXI asrda “o‘quvchiga yo‘naltirilgan ta’lim” tushunchasi paydo bo‘ldi.

O‘quvchining shaxsiga o’qitish jarayonining faol elementi bo’lish mas’uliyatini yuklashni
magsad qildi va rivojlanib keng tarqala boshladi.

Manbalarda ta’kidlanganidek, Turkiya oliy ma’lumotlilar soni bo’yicha dunyoda ikkinchi
o’rinni egallagan davlatdir. Albatta, bu natijalar 0’z-0’zidan shu darajaga kelib qolmagan.
Shubhasiz, Turkiya ta’lim tizimining o’ziga xosliklari va yutuqlari yetarlicha. O’zbekiston
ta’lim tizimini yanada rivojantirish uchun Turkiya ta’lim tizimining eng na’munaviy
jihatlarini o’zimizga tatbiq qilsak, mamlakat yoshlarini ilm olishida yangicha yondashuv bilan
ta’limda innovation taraqqiyotga erishiladi.

